
Ol Ki Infomesen:

o Wan stret mo akuret test blong aedentifae o ditektem COVID-19 hemi wan 'molecular' test we i
mekem long laboratori mo teknisen i nid blong kolektem wan spesimen o sampol we hemi usum
koten blong swaebem insaed mo bihaen long nus mo trot.

e Noaia, ol pipol we i stap kam long Vanuatu blong wan kaontri we i mitim kriteria i mas gat wan
test blong COVID-19 72 hoa (3 dei) bifo oli stap kam mo hemi mas provaedem wan medikol
klearans/ripot 24 hoa bifo i stap kam lo Vanuatu. Luk long www.covid19.gov.vu blong ol apdeit mo
infomesen.

e Sam kaontri i nidim evidens (hemi mas lukluk) yu bin gat wan COVID-19 test we hemi negativ bifo
yu save go long kaontri mo yu save arenjem test long Vila Centrol Hospitol (VCH). Luk long
www.covid19.gov.vu blong ol apdeit mo infomesen.

e 2 diferen kaen test wan hemi 'antigen' mo narawan hemi 'antibodies’ WHO hemi no rikomendem
use blong tufala test ia from tufala ino rilaeabol mo tufala ino save aedentifaem sapos wan man
hemi kasem infeksen ia o no gat.

Hao nao Vanuatu i stap mekem ol test?

PCR (Polymerase Chain Reaction) Molecular Test hemi stret test blong aedentifaem COVID-19. Mo ol
kaen test ia oli save happen nomo long wan laboratori we wan kwalifae teknisen hemi mekem taem
hemi usum wan spesel koten blong putum i goi nsaed long bihaen blong nus mo trot mo kolektem
spesimen o sampol (we hemi ol fluid/wota blong nus mo trot).Bae hemi putum sampol ia long wan
kontena mo hemi sendemi go long laboratory blong testem.

Laboratori bae hemi usum hae kwaliti machin blong lukaotemol 'genetic material' o
propati/komposisen blong vaeras ia.Sapos oli faenem 'genetic material'ia, hemi indiket se test hemi
positiv.

Laboratori long VCH i gat akses long ol tests mo yumi save usum ol masin we i stap long Vanuatu finis
(nem blong masinia hemi "Gene Xpert"). Tests we i usum wan ‘GeneXpert’ masin, oli tekem smol
taem nomo bae oli mekem test long VCH.

Test blong Kwarantin

Bae oli mekem test long olgeta we oli stap kam bak long Vanuatu mo mas finis 14 dei blong kwarantin
long wan fasiliti we oli rekwirem mo olgeta we i stap long kwarantin oli mas mekem wan test long
namba faev (dei 5) mo namba leven (dei 11) afta we olgeta ripatariet oli kam long Vanuatu. Ol pipol
we i stap kam long wab kaontri we i gat hae risk blong COVID-19. Wan kwalifae medikol profesonal
bae hemi kolektem ol swab.

Bae oli mekem ol test long ol pool. Hemiai minim se bae oli putum tugeta ol sampol blong ol difdifren
pipol blong ditektem SARS-CoV-2, vaeras we i mekem COVID-19. Hemia i imekem se bae ol helt
otoriti oli yusum smo Inamba nomo blong ol matiriel blong test. Sipos we eni long ol pool blong risal i
kambak positiv, bae oli testem ol sampol blong wan wan blong faenemaot se wanem sampol nao
hemi positiv mo semtaem tekem ol neseseri aksen.

Hu nao bae i tekem wan test blong COVID-19 long Vanuatu?

Globol dimand long ol test we oli save mekem long Vanuatu (ol usum wan GeneXpert test machine) i
minim se intanasonal saplae oli limitem. Oli bin aloketem Vanuatu wan set namba blong ol test. Antap
long hemia, bai i gat jalens blong ol supplae we i kam long ol intenasonal flaet folem ol intenasonal

restricksen i stap. Folem risen ia, bae yumi no save testem everi man mo baeyumitestemol man homo
we oli mitim sam kriteria. Hemia i:

1. Olgeta we i mitim keis definisen
Hemia hemi inkludum ol man we oli gat ol saen,mo oli gat wan travel histri o oli kontak
wetem wan man we I kasem COVID-19. Wan gudfala namba blong ol pipol ia we oli no gat ol
saen mo oli nogat wan travel histri long ples we I gat COVD-19 long hem o oli gat kontak
wetem wan keis blong COVID-19 bae oli no save tekem wan test

2. Olgeta we i stap kam long Vanuatu we oli kam long wan nara kaontri
Bae oli mekem test blong ol pipol we i kam long Vanuatu (travel long sip mo plen). Bae i
mekem test blong ol pipol i no matter wanem kaontri i stap kam. Bae oli testem tu olgeta we
oli no gat simptom

3. Olgeta we i stap go aot long Vanuatu
Sam kaontri i nidim ol travela long provaedim evidens blong wan COVID-19 test we I negative
traem bifo i save kam long kaontri bling hem. Eniwan we i stap go aot long Vanuatu mo I
nidim wan COVID-19 test is save mekem long Vila Central Hospital. Moa infomesen i stap long
Ministri blong Helt Websaet: www.covid19.gov.vu

Testing hemi wan impoten aktiviti blong sevelens we bae i help blong ditektem mo stopem spred
blong sik COVID-19. Keis Infestikesen, kontakt tresing mo sydromik sevelens oli ol Impoten aktivitl we
i kipim Vanuatu i seif. (Blong kasem moa Infomesen, plis ko luk long "Sevelens blong COVID-19 long
Vanuatu" Infomesen pepa.)

Ol nara kwik test blong COVID-19

Plante Laboratori we oli manufakjarem ol test ia oli bin wok had tumas blong divelopem ol narafala
kaen test blong COVID-19. Sam long olgeta test ia oli bin tokabaot long media we oli save mekem
aotsaed long wan Laboratori (exampol olsem long wan Helt fasiliti). Plante diferen kaen o taep blong
ol test ia oli bin divelopem finis mo hemi inkludu mol test blong 'antigen mo antibody'.

'Antigen Test'o wan sabstens insaed long bodi pepos blong hem hemi blong lukaotem
presens blong COVID-19 'antigens’

Wan 'Antigen'hemi wan strakja we hemi stap insaed long wan vaeras we hemi i givim siknal long
imiun system (soldiablongbodi) blong wan man blong respon mo faetem aot infeksen long bodi blong
hem. Pefomens blong test bae hemi dipen long ol fakta olsem taem we ol simptom oli stat,0 hao nao
oli bin prosesem test ia, mo ol stadi oli faenem se ol test ia oli save ditektem bitwin 30 -80%long ol
pipol we bae oli ol tru positiv. Hemia i minim se haf o moa long ol pipol oli kasem infeksen blong
COVID-19, be test ia i maet mestem olgeta. Beis long evidens blong tedei, WHO hemi no rikomendem
use blong ol test ia blong testem COVID-19.

Antibody tests o priventivsabstensinsaed long bodi

'Antibody' test pepos blong hem hemi blong lukaotem 'antibodies'o priventiv sabstens we o Iwaet blad
sel oli prodiusum olgeta redi blong faetem aot infeksen.Be 'antibody' test ia i no save talem long yu
sapos yukasem vaeras, be hemi save talem nomo sapos imiun o difens system blong bodi i bin kasem
wan siknal. Hemia i save tekem bitwin samdei mo wik blong wan test i save ditektemol 'antibodies' ia
mo hemia hemi indiket se test ia ino gud mo hemi no save ditektem COVID-19 infeksen. Beis long ol
evidens blong tedei, WHO hemi no rikomendem use blong test blong testem COVID-19.

Long laen wetem o Irikomendesen blong WHO, Ministri blong Helt blong Vanuatu bae hemi no
sapotem use blong ol niu kwik test blong 'antigen o 'antiboby blong ditektem COVID-19
long Vanuatu. Bae oli usum nomo ol valid test. Laboratori blong VCH mo ol patna blong hem mo WHO
bae oli kontiniu blong evaluetem ol niu test we oli stap divelopem long ol baot long wol.

Referens:
e https://www.who.int/news-room/commentaries/detail/advice-on-the-use-of-point-of-care-
immunodiagnostic-tests-for-covid-19

